
	1.
	ՀՀ Ֆինանսների նախարարի 07.05.13թ. թիվ 1/4.1-5/6199-13 գրություն
	1.«Հայաստանի Հանրապետության 2013 թվականի պետական բյուջեից գումար հատկացնելու և Հայաստանի Հանրապետության կառավարության 2012 թվականի դեկտեմբերի 20-ի N 1616-Ն որոշման մեջ լրացումներ կատարելու մասին» ՀՀ կառավարության որոշման նախագծի (այսուհետ՝ Նախագիծ) ձևակերպումների վերաբերյալ դիտողություններ և առաջարկություններ չունենք։
2.Նախագծով նախատեսված աշխատանքների գնման ընթացակարգի վերաբերյալ հայտնում ենք հետևյալը.

      Բավարար հիմնավորումների բացակայությամբ պայմանավորված, գտնում ենք, որ Նախագծով նախատեսված աշխատանքները առանց գնումների հայտարարությունը նախապես հրապարակելու բանակցային ընթացակարգով գնում կատարելու հիմքեր առկա չեն:      

       Այս կապակցությամբ առաջարկում ենք այդ աշխատանքները ձեռքբերել մրցակցային ընթացակարգի կիրառմամբ, մասնավորապես բանակցային ընթացակարգով հայտարարությունը նախապես հրապարակելու ձևով, որի արդյունքում պայմանագրերը կարող են կնքվել 25-30 օրվա ընթացքում:

      Ելնելով վերոգրյալից առաջարկում ենք համապատասխան փոփոխություն կատարել Նախագծին կից ներկայացված գնումների պլանում:

      Միաժամանակ հայտնում ենք, որ ՀՀ կառավարության 20.09.2012թ-ի «ՀՀ կառավարության 2011թ. փետրվարի 10-ի N 168-Ն որոշման մեջ փոփոխություններ և լրացումներ կատարելու մասին» N 1259-Ն որոշման 1-ին կետի 7-րդ ենթակետի «դ» պարբերությամբ նախատեսվել է, որ ՀՀ կառավարության կողմից գնումը անհետաձգելի համարելու վերաբերյալ որոշում կարող է կայացվել, եթե նման որոշման հետ մեկտեղ ՀՀ կառավարության քննարկմանը կներկայացվի տվյալ գնման առարկայի գծով առնվազն երեք մասնակիցների կողմից ստացված հայտերը և դրանց ուսումնասիրության արդյունքում պատվիրատուի կողմից առաջարկվող հաղթող մասնակիցը: 

3.Ելնելով վերոգրյալից հայտնում ենք, որ ներկայացված առաջարկությունը չընդունվելու և ՀՀ կառավարության կողմից վերոհիշյալ գնումները անհետաձգելի համարվելու դեպքում անհրաժեշտ է Նախագծի քննարկման ժամանակ հաշվի առնել նաև վերոհիշյալ դրույթները: Անհրաժեշտ է նաև Նախագծում նախատեսել նոր կետ` նշելով ԲԸԱՀ ընթացակարգի կիրառման՝ «Գնումների մասին» ՀՀ օրենքի համապատասխան դրույթը:

Ինչ վերաբերում է Նախագծով նախատեսված միջոցառումների բովանդակային հարցերին, ապա շինարարական աշխատանքների նախագծանախահաշվային փաստաթղթերի բացակայությամբ պայմանավորված մեր իրավասության շրջանակներում կարծիք հայտնել չենք կարող։
Միաժամանակ հարկ է նշել, որ ՀՀ կառավարության 07.02.2013թ-ի N 130-ն որոշմամբ Վարդենիս և Ճամբարակ համայնքների բազմաբնակարան շենքերի 
տանիքների վերանորոգման աշխատանքների իրականացման համար հատկացվել է համապատասխանաբար 50.0-ական մլն դրամ՝ պայմանով, որ նշված շինարարական աշխատանքները ենթակա են կատարման, եթե նշված որոշումն ուժի մեջ մտնելուց հետո եռամսյա ժամկետում ՀՀ Գեղարքունիքի մարզպետարանի կողմից ապահովվում է ՀՀ կառավարության 29.07.2010թ-ի «Հայաստանի Հանրապետությունում 2010-2014 թվականներին ցորենի սերմնաբուծության և սերմար​տա​դրության զարգացման ծրագիրը հաստատելու և սերմերի ներմուծումը թույլատրելու մասին» N 971-Ն որոշման հավելվածի 3-րդ մասի «2011 թվական» բաժնի ութերորդ պարբե​րությամբ սահմանված դրույթը (ՀՀ կառավարության 07.02.2013թ-ի N 130-ն որոշման 3-րդ կետ): Ուստի այս պարագայում պարզ չէ Նախագծով ներկայացված Վարդենիս և Ճամբարակ համայնքների բազմաբնակարան շենքերի տանիքների վերանորոգման աշխատանքների  գծով լրացուցիչ ֆինանսական միջոցների հատկացումը։

